
TECHNOCHEMICAL CONTROL MEASURES IN THE PROCESS OF MEAT 
PRODUCTION

Baizakova Zh. S. – PhD, associate professor of the Department «Technique and technology of food 

Abstract. The article describes the features of the preparation of chemical 
preparations for sanitary processing depending on the type of work of meat production. 
A diagram of the pre-slaughter resting base, slaughterhouse, meat and fat production 
facilities, freezers, production facilities for meat processing, canned food production, 
etc. is given.  In order to obtain high-quality meat and meat products, the issue of the 
technological method of all sanitary work performed during the preparation of animals 
for slaughter, slaughter and primary processing of carcasses is mentioned. The features 
of the preparation of chemical preparations in the processes of sanitary disinfection 
treatment, carried out according to technological methods, with the correct use of 
appropriate technological methods for the preparation, slaughter, primary processing of 
carcasses, by-products and meat products for post-acceptance slaughter. All information 
about the main place of production in the meat industry, the main production facilities 

are summarized. And the technology of processing products and cable cars the way of 
grouping the technological flow is based on the transmission of products in the process 
of calculating products and Inter-shop transportation of heavy goods. Main properties: 
no contamination of products during the processing process; convenience of all-round 
processing conditions without additional moving operations; ensuring the possibility of 
applying the required sanitary and hygienic conditions in the workshops; in accordance 
with the requirements of Veterinary and sanitary control, it is necessary to install a 
sanitary protection zone between production buildings and neighboring enterprises. 
In order to improve the quality of meat at the processing sites of animal products, 
the capacity of the workshop, the capacity of the units used in it, the productivity of 
suspended conveyors, and the dimensions of the workplaces by length are indicated. 

Keywords: meat, quality, sanitation, technology, installation, production calculation 
methods.

© Ж.С. Байзакова1٭, Е.В. Солодова1, А.Т. Кожабергенов2, С. Қозықан 2,               
Л.К. Бупебаева2, 2024.

1Халықаралық инженерлік-технологиялық университеті, Алматы, Қазақстан;
2Қазақ ұлттық аграрлық зерттеу университеті, Алматы, Қазақстан.

Е-mail: Zhumakulb@mail.ru 

ЕТ ӨНДІРУ ПРОЦЕСІН ТЕХНОХИМИЯЛЫҚ БАҚЫЛАУ ШАРАЛАРЫ

Байзакова Ж.С. – PhD философия докторы, Халықаралық инженерлік-технологиялық университеті
нің «Тағам өндірісінің техникасы және технологиясы» кафедрасының қауымдастырылған 
профессоры, Алматы, Қазақстан, Е-mail: Zhumakulb@mail.ru, https://orcid.org/0000-002-4482-9879;
Солодова Е.В. – биология ғылымдарының кандидаты, Халықаралық инженерлік-технологиялық 
университетінің «Биохимиялық инженерия» кафедрасының меңгерушісі, Алматы, Қазақстан, 
Е-mail: Neftgas@inbox.ru, https://orcid.org/0000-0003-0136-4220;
Кожабергенов А.Т. –  ауыл шарушылығы ғылымдарының кандидаты, Қазақ ұлттық аграрлық 
зерттеу университетінің «Тағам өнімдерінің технологиясы және қауіпсіздігі» кафедрасының 
қауымдастырылған профессоры, Алматы, Қазақстан, Е-mail: kozhabergenov79@yandex.ru, https://
orcid.org/0000-0002-5963-1435;
Қозықан С. – техника ғылымдарының кандидаты, Қазақ ұлттық аграрлық зерттеу университетінің 
«Тағам өнімдерінің технологиясы және қауіпсіздігі» кафедрасының қауымдастырылған профессоры, 
Алматы, Қазақстан, Е-mail: Sabira.713@mail.ru, https://orcid.org/0000-0002-2385-39177; 
Бупебаева Л.К. – ауыл шарушылығы ғылымдарының кандидаты, Қазақ ұлттық аграрлық зерттеу 
университетінің «Зооинженерия» кафедрасының қауымдастырылған профессоры, Алматы, 
Қазақстан, Е-mail: ms.bupebaeva @mail.ru, https://orcid.org/0000-0003-3838-6685. 

Аннотация. Мақалада ет өндірісінің жұмыс түріне қарай санитариялық 
өңдейтін химиялық препараттардың дайындалу ерекшеліктері айтылған. Малды 
сою алдындағы тынықтыру базасы, сойыс алаңы, ет-май өндіру орындары, 
мұздатқыштар, етті қайта өңдеу өндірістік орындары, консерві дайындау және 
т.б. орындардың сызбасы берілген. Сапалы ет және ет өнімдерін алу  мақсатында 
қабылданған малдарды союға дайындау, сою және тушаны алғашқы өңдеуден 
өткізу кезіндегі барлық орындалатын санитариялық жұмыстардың технологиялық 

әдіс бойынша атқарылу мәселесі айтылған. Малды қабылдағаннан кейінгі 
союға әзірлеу, сою, тушаны алғаш өңдеу, қосымша өнімдерін өңдеу және еттен 
алынатын өнімдер үшін тиісті технологиялық әдістерді дұрыс қолдану арқылы, 
технологиялық  әдістер бойынша жасалынатын санитариялық дезинфекциялық 
өңдеу процестерінде химиялық препараттарды дайындау ерекшеліктеріне 
тоқталған. Ет өнеркәсібіндегі басты өндіріс орыны, негізгі өндіріс орындарын 
анықтау жайында барлық мәліметтер жинақталып айтылған. Және өнімдерді 
өңдеу технологиясы мен аспалы жолдар технологиялық ағынның топтасу тәсiлi 
өнiмдi есептеу процесiндегi өнiмнiң берiлiсiне және ауыр жүктердi цехаралық 
тасымалдауға негiзделген. Негiзгi қасиеттерi: қайта өңдеу процесi кезiнде 
өнiмнiң ластануы болмайды; қосымша қозғалмалы оперциясыз жан-жақтан 
өңдеу жағдайына ыңғайлы болуы; цехтарда талап етiлетiн санитарлы-гигиеналық 
жағдайларын қолдану мұмкiншiлiктерi қамтамасыз етiлуi; ветеринарлы-
санитарлық бақылау талабына сәйкес өндірістік ғимараттар мен көрші кәсіпорындар 
аралығына санитарлық-қорғау аймағы орнатылуы қажеттігі айтылған. Мал өнімі 
түрлерін өңдеу орындарында ет сапасын арттыру мақсатындағы цех қуатын, 
ондағы пайдаланылатын қондырғылар, аспалы конвейерлер өнімділігі, жұмыс 
орындарының ұзындығы бойынша өлшемдері көрсетілген. 

Түйін сөздер: ет, сапа, санитария, технология, қондырғы, өндірісті есептеу 
әдістері.

Аннотация. В статье изложены особенности приготовления химических 
препаратов для санитарного приготовления, в зависимости от вида работ мясного 
производства. Приведена схема мест предубойной базы отдыха скота, убойной 
площадки, мест мясопереработки, морозильников, производственных мест 
переработки мяса, заготовок консервов и др. Отмечается, что все санитарные 
работы при подготовке к убою, убое и первичной обработке туш, принятые с целью 
получения качественного мяса и мясопродуктов, выполняются технологическим 
методом. Остановился на особенностях приготовления химических препаратов 
в процессах санитарной дезинфекционной обработки, производимых по 
технологическим методам, с правильным применением соответствующих 
технологических методов для убоя после приема скота, убоя, первичной 
обработки туш, переработки побочных продуктов и получения мяса. Обобщены 
все данные по определению основных производственных мощностей, основных 
производственных мощностей в мясной промышленности. И технология 
обработки продуктов, и канатные дороги способ группировки технологического 
потока основан на передаче продукта в процессе расчета продукта и межцеховой 
транспортировке тяжелых грузов. Основные свойства: отсутствие загрязнения 
продукции в процессе переработки; удобство в условиях комплексной обработки 
без дополнительной подвижной операции; обеспеченность необходимыми 
санитарно-гигиеническими условиями в цехах; необходимость установки 
санитарно-защитной зоны между производственными зданиями и соседними 
предприятиями в соответствии с требованиями ветеринарно-санитарного 
контроля. В местах переработки видов животноводческой продукции указаны 
мощность цеха с целью повышения качества мяса, используемые в нем установки, 
производительность подвесных конвейеров, размеры рабочих мест по длине. 

Ключевые слова: мясо, качество, санитария, технология, установка, методы 
расчета производства.

Кіріспе. Мемлекет басшысы агроөнеркәсіптік кешенді дамытудың негізгі 
үш бағытын атап өтті: жаңа технологияларды енгізу және ауыл шаруашылығы 
шикізатын қайта өңдеуді арттыру арқылы еңбек өнімділігін арттыру, елдің 
азық-түлік қауіпсіздігін қамтамасыз ету және ауыл шаруашылығы саласының 
экспорттық әлеуетін іске асыру (Ramazanova, et al, 2019). Ет және ет өнімдері 
айтарлықтай құнды азық-түлік тағамдары қатарына жатады. Ет құрамына енетін 
компонентгер ағзаның тіршілік эрекетін реттейтін қажетті жүйенің биосинтезіне, 
ұлпаның пайда болуына, сонымен катар энергиялық шығынды өтеуге қажетгі 
негізгі материал ретінде қызмет етеді. Сондықтан оны өндіру процесінде 
технохимиялық бақылау - шикізаттың, жартылай, немесе дайын өнімнің сапасын, 
сонымен бірге дұрыс өңделінуін, технологиялық процестердің дұрыс жүргізілуін 
анықтау болып табылады (Байзакова, 2019) 

Мұнда сапалы ет және ет өнімдерін алу мақсатында атқарылатын жұмыстар 
процестеріне байланысты алынатын өнімдер үшін тиісті технологиялық әдістерді 
дұрыс қолдану арқылы, жасалынатын жұмыстарды атқаратын қондырғылар, 

машиналар мен аппараттардың жұмысына көп көңіл бөлу арқылы қосымша 
технохимиялық бақылау шараларын қатар жүргізіп отыру басты мәселесі. 

Өнімнің биологиялық, органолептикалық және тағамдық жағынан 
көрсеткіштерінің төмендігі көп жағдайда өндіріс орындарындағы жұмыс 
әдістерінің технологияға сәйкес келмеуінен. Өнім сапасының басты сипаттамасы - 
қасиетінің тұрақтылғы. Ол сақтау, тасымалдау және сату кезінде өнімнің тағамдық 
кұндылығы мен қауіпсіздігінің өзгеру деңгейі болып табылады. Әр уақытта да 
кәсіпорындағы еңбек өнімділігінің деңгейін өзара тығыз байланыстыратын 
екі фактор - өндіріс технологиясы мен оны іске асыратын техникалық құрал-
жабдықтар (Асенова, т.б., 2022). 

Экономикалық тұрғыдан алғанда шаруашылықтардан малды өндіріс 
орындарына тасымалдау кезіндегі атқарылатын іс әрекеттер малдан алынатын 
ет сапасын жақсарту арқылы орындалып отырады және тасымалдау көлігінің 
түрі, сапасы, малды көлікке тиеу және түсіру, тасу жылдамдығы, жол жағдайы 
т.б. жұмыстары қарастырылады. Мал сою орындарында сойысқа дайындаған мал 
тірілей салмағы, еттің шығымы мен сапасы бойынша малдәрігерлік тексеруден 
өткізіліп барып қабылдануы керек. Ет өндіру саласында малды союға әзірлеу үшін 
алғашында сұрыпталынады, әртүрлі тексеруден өткізіледі, таразыға тартылғаннан 
кейін жасына, жынысына байланысты арнайы алаңдарға орналастырылады. Және 
малды ұстау мерзімі екі тәуліктен аспауы керек. 

Қазақстандық кәсіпорындардың инновациялық белсенділігін басқа елдермен 
бірлескен жоғары технологиялық жобаларға қатысу арқылы арттыру - басқа 
елдермен бірлескен жоғары технологиялық жобаларға сәйкес зерттелетін 
үлгілердің құрамы мен қасиетін анықтаудың заманауи әдістерінде химиялық, 
физика-химиялық, физикалық және биологиялық бақылауды қолданып отыру 
(Асенова, т.б., 2020). 

Мал сою орындарында ұшаны тазалау, таразылап, ұшаның категориясына қарай 
таңба түрлерін басу, ұшаны бөлу, жетілдіру және сақтау кезіндегі операциялардың 
барлығы технология бойынша орындалатыны ескеріледі. Ондағы арнайы 
технохимиялық бақылау құралдар және реактивтердің көмегімен шикізат пен 
дайын өнімнің сапалық және сандық құрамын, ақуыз, май, ылғал мөлшерлерін, 
кұрылымдык-механикалық касиеттерін, түстік сипаттамасын және басқа да 
көрсеткіштерін анықтайды (Khusain, et al, 2021).

Зерттеу материалдары мен әдістері. Негізінен сойыс малдарын өңдеу және 
өндіру ісі өндірістік қуаты мен техникалық деңгейі әртүрлі кәсіпорындарда 
әрқалай жүзеге асырылады. Қазақстанда ет өңдеу мақсатындағы  кәсіпорындардың 
төмендегідей түрлері бар: 

- қасапхана - мал түрлерін сою қасапханалары, немесе алғашқы өңдеу жұмысы 
ғана жүргізілетін қарапайым кәсіпорын; 

- өнімді салқындатып, мұздатқыш орындар - қасапхана және мұздатқыштармен 
қамтылған кәсіпорындар; 

- ет комбинаты - мал союдан бастап барлық өнімдерін өңдеу және қайта өңдеу 
арқылы дайын өнім түрлерін шығару кәсіпорны. 



21

Volume 4, Number 461 (2024) 

Ет өнеркәсібіндегі басты өндіріс орыны - ет комбинаты. Ондағы негізгі 
өндірістер -  ет-май өңдеу орындары, мұздатқыштар және етті қайта өңдеу 
орындары. Шығаратын өнім түрлерінің санына байланысты (қуаты) ет 
комбинаттарын мынадай бөліктерге бөлінеді: кішігірім (қуаттылығы ауысымда 
50т), орташа (қуаттылығы ауысыма 50т-дан 100 т-ға дейін)   (қуаттылығы 
ауысымда 100т-дан жоғары) (Blackwell Publishing, et al, 2006).

Ет комбинаттарының қандай түрі болмасын, олар негізгі және қосымша 
өндірістік орындардан тұрады. Негізгі өндіріс орындарына малды сою алдындағы 
тынықтыру базасы, сойыс алаңы, ет-май өндіру орындары, мұздатқыштар, етті 
қайта өңдеу өндірістік орындары және т.б. орындар (1 - сурет).

 

Сурет1 Мал сою және ет өнімдерін өңдеу орындарының жобасы

Мал етін алу орындарындағы қоршаған ортаны қорғау саласы мақсатында 
көң, бензин, майұстағыш тазалау құрылғыларымен, құмұстағыш, лайтұндырғы 
және пайдаланған суды дезинфекциялау-тазалау ерітінділерімен жабдықталған 
орындар, материалдар мен құрал-саймандарға арналған қойма, қызметкерлер 
үшін жуынып-шайынатын бөлме және карантинді оқшаулағыш, санитарлы сойыс 
алаңы. Ол алаң сойысқа дайындалған ауырғаны күмәнді және ауру малдарға 
арналған: уақытша мал ұстау қорасы, мал сою және ұшаны өңдеу алаңы, малдың 
қосымша өнімдері мен қосалқы өнімдерін өңдеу және теріні дезинфекция 
жасау мен етті стерильдеу орындары, өнім түрлерін салқындату және мұздату 
камералары (Christopher, et al, 2019).

Тазаланған ұша етті ұқсату немесе  қайта өңдеу орындарында  жалпы салмағы 
мен сапасы бойынша тоңазытылып, жетілдіріліп болғанан кейін қабылданады. 
Мал сою алдындағы тынықтыру базасында қабылдау және уақытша тынықтыру 
жұмыстары атқарылады.

Мал сою және ет өнімдерін алу технологиялық жабдықтары мынадай топтарға 
бөлінеді.

Көтеру-тасымалдау жабдықтары: 
- аспалы жолдар мен конвейерлер және оларға қызмет көрсету жабдықтары;
- едендік қозғалмалы (мысалы арбаша) және тұрақты көтеру-тасымалдау 

жабдықтары.
Аспалы жолдар технологиялық ағынның топтасу тәсiлi болып табылады. Ол 

өнiмдi есептеу процесiндегi өнiмнiң берiлiсiне және ауыр жүктердi цехаралық 
тасымалдауға негiзделген. Негiзгi қасиеттерi: қайта өңдеу процесi кезiнде 
өнiмнiң ластануы болмайды; қосымша қозғалмалы оперциясыз жан-жақтан 
өңдеу жағдайына ыңғайлы болуы; цехтарда талап етiлетiн санитарлы-гигиеналық 
жағдайларын қолдану мұмкiншiлiктерi қамтамасыз етiлуi; ветеринарлы-
санитарлық бақылау талабына сәйкес болуы керек (Nyamakwere, et al, 2017).

Аспалы жолдар жіктелімі бойынша: салмақ түсу бойынша конвейерлi немесе 
конвейерсiз; орналасуы бойынша жазықтықты (тiк, көлденең, көлбеу) және 
кеңiстiктi; салмақ құрылымы бойынша түрi бойынша аспалы, шынжырлы, 
арқанды шнектi және штангiлi; орналасуы бойынша малдың бiр түрiн қайта 
өңдеуге арналған қарапайым аспалы жолдар және бiрнеше түрiн қолданады. Мал 
сою жабдықтарына жататындар: тері сыпыру; қыл, жүн тазалау; ішек өңдеуге 
арналған. Жұмыс орнының жалпы ұзындығына ұшалар арасының ара қашықтығы 
және жұмыс операциясының орындалуы енеді (Сидоров, и др., 2019).  

Мал сою орындарының ғимараттарындағы көрші кәсіпорындар аралығы 
санитарлық-қорғау аймағы болуы тиіс: ірі қараға арналған еткомбинатындағы мал 
қабылдау, сою, жуып-шаю, мал таситын вагондарды дезинфекция жасау алаңында 
ені 500 м-ден кем болмауы; үш тәуліктік шикізат қоры бар малқорасымен бірге 
алғанда ені 100м-ден кем болмауы тиіс. 

Зерттеу нәтижелері және оларды талдау. Мал етін өндіру және өңдеу 
кәсіпорындарына қойылатын талаптарда - техникалық жабдықталуы күшті, 
қажетті технологиясы және білікті жұмысшылары мен қызметкерлері бар өндіріс  
орындары болуы. Өндірістік ғимараттар мен көрші кәсіпорындар аралығына 
санитарлық-қорғау аймағы орнатылуы тиіс: таза су және суды салқындату мен 
жылытуға байланысты энергияны тұтыну орны (Abdykerova, et al, 2019). 

Қазақстанның көптеген өнеркәсіптік қалаларында ауаның ластану деңгейі 
көлік құралдарының, қазандықтардың және өнеркәсіптік қондырғылардың 
шығарындыларына байланысты қолданыстағы стандарттардан бірнеше есе 
жоғары. Ет өнеркәсібі кәсіпорындарында Кеден одағы ережелерінің талаптарына 
сәйкес құрамы бойынша ерекшеленетін ағынды суларды бөлек бұру үшін 
бірнеше ішкі кәріз жүйелерін жобалау жүзеге асырылады. Пайдаланылған 
суларды әдетте бес негізгі ағынға бөледі: құрамында майы бар, құрамында көңі 
бар, санитарлық қасапхананың, карантин мен изолятордың ағынды сулары, 
сондай-ақ қалған ағынды сулар (шаруашылық-нәжіс және құрамында маймен 
ластанған). Сонымен қатар, жаңбыр мен еріген суды, сондай-ақ ғимараттардың 
аумақтары мен шатырларын бұру үшін дренаж жүйесі жобаланады. Ет өнеркәсібі 

кәсіпорындарын жобалау кезінде құрамы бойынша бөлінетін сарқынды сулардың 
түрлерін бөлек бұру үшін бірнеше ішкі кәріз жүйелері көзделеді (Федоренко, и 
др, 2016). 

Ет және ет өнімдерін тасымалдауға арналған көлік құралдары күн сайын 
жұмыс аяқталғаннан кейін тамақ қалдықтарынан щеткамен және сыпырғымен 
тазартылып отыруы тиіс. Ерітіндіге қосылатын химиялық қоспа - 1-2% белсенді 
хлор, немесе 0,1% натрий дихлоризоциануратының ерітіндісі бар 2% каустикалық 
сілтінің ерітіндісі, немесе хлорлы әк ерітіндісі. Сойылған малдарды кәсіпорынға 
жеткізетін көлік құралдары арнайы жабдықталған алаңда өңделеді. Механикалық 
тазалаудан кейін машина борты шлангтан сумен жуылады және  формальдегидтің 
2 % ерітіндісімен, я болмаса, 2% ыстық каустикалық сода ерітіндісімен немесе 
құрамында 2-3 % белсенді хлор бар ағартылған хлорлы әк ерітіндісімен жуылып, 
соңынан таза сумен шайылады. Өндіріс орнындағы қоқысты шығаруға арналған 
көлік күн сайын жұмыс соңында натрий дихлоризоцианурат ерітіндісімен 
өңделінеді. Ерітінді құрамы кемінде 52% хлор бар ұсақ кристалды ақ немесе 
сәл қызғылт ұнтақ түрінде болады. Ал 0,1% натрий дихлоризоциануратының 
концентрациясы 0,05% белсенді хлордың құрамын алмастыра алады. 
Профилактикалық дезинфекциялау үшін натрий дихлоризоциануратын қолданар 
алдында ұзақ уақыт сақтағаннан кейін оның құрамындағы белсенді хлордың 
мөлшері анықталады. Мұнда 1 литр дезинфекциялық ерітінді дайындауға 
арналған препараттың қажетті мөлшерін анықтау:

,                                                             (1)      

мұндағы Х -1 литр суға қажетті дезинфекциялық зат мөлшері, г.; 
0,05 - жұмыс ерітіндісіндегі белсенді хлордың қажетті концентрациясы; 
В - препараттағы белсенді хлор,  %; 
1000 - қайта есептеу коэффициенті.
Ал натрий сульфаты ерітіндісінің 0,1 н титр түзету коэффициентін анықтау 

- 0,15-0,2 г мөлшерінде тұрақты салмаққа дейін кептірілген екі мовоқышқылды 
калий суспензиясын 50 мл суда ерітеді де, оған 2 г калий йодид, немесе 8 
мл концентрацияланған тұз қышқылы, немесе 10 мл күкірт (1:2) қосылады. 
Ерітіндіні араластырылғаннан соң мөлшерін 400 мл-ге дейін жеткізіп, ол бөлінген 
йод натрий сульфатының 0,1 н ерітіндісі көмегімен қоңырдан сары-жасыл түске 
дейін өзгереді. Ары қарай 1,5-2,0 мл крахмал ерітіндісін қосып, көк түстен 
изумруд жасыл түске дейін ауысқанша титрлеу жалғастырылады. Сонымен қатар, 
қосымша титрлеуді бақылау жүргізіледі, онда 50 мл суға 1 г калий йодид, 8 мл 
концентрацияланған NOI немесе 10 мл H2SO4 (1:2) қосылады да қосымша 400 
мл-ге дейін су құйылады, 1,5-2,0 мл крахмал ерітіндісі қосылады және жоғарыда 
сипатталғандай натрий гипосульфитімен титрленеді.

К коэффициентін түзету формуласын есептеу:

,                                                      (2)

мұндағы а-калий бихроматының сынамасы, г; 
v - титрлеуге жұмсалған 1,0 н натрий сульфаты ерітіндісінің көлемі, мл; 
v1 - титрлеуді бақылауға жұмсалған 0,1 н натрий сульфаты ерітіндісінің көлемі, 

мл; 
0,0049035 - қайта есептеу коэффициенті.
Сойылатын мал және қосымша жұмыстарды атқаратын көліктерді химиялық 

ерітінділермен өңдеу үшін белсенді хлордың (X) мөлшерін мына формуламен 
анықтайды:

,                                                          (3)

мұндағы а - көлемі 0,1 н титрлеуге кеткен натрий сульфаты ерітіндісі, мл; 
в - титрлеуді бақылауға жұмсалған 0,1 н натрий сульфаты ерітіндісінің көлемі, 

мл; 
К - натрий сульфатының титрлеуді түзету коэффициенті; 
0,3545 - қайта есептеу коэффициенті; 
 р - сынама, г (Сидоров, и др., 2019). 
Ет өндірісінде ары қарай атқарылатын жұмыс малды союдың технологиялық 

әдістеріне қажетті құрал жабдықтар. 
Мал өнімі түрлерін өңдеу орындарында цех қуатына қарай қондырғылар 

есептелініп алынады. Үзіліссіз әрекеттегі мал сою және ұшасын өңдеуге қажетті 
қондырғыларды анықтау жағдайында:

,                                                                   (4)

Ал үзілісті әрекеттегі қондырғылар үшін мына формуланы қолдануға болады:

,                                                                  (5)

мұндағы N - қондырғы саны;  
A - бір ауысымдағы шикізат мөлшері, кг; 
Q - қондырғының сағаттық өнімділігі, кг; 
Т - ауысым ұзақтығы, сағ; 
Q1  - машинаға бір мезгілде арту өнімділігі, кг; 
K - ауысымдағы цикл саны (К = T/t); 
t - цикл ұзақтығы.
Қондырғылар өнімділігі каталог немесе машина паспортына қарай алынады. 

Мал сою орындарында өңдеу желісінің өткізу қабілеті, желідегі ілгіш жолы  бар 
конвейердің жылжу жылдамдығымен алынады:

,                                                               (6) 

мұндағы υ - шынжырлы конвейердің жылжу жылдамдығы, м/мин; 

A - цех өнімділігі, бас/ауысымда;  
R - конвейердегі жұмыс саусақтарының ара қашықтығы, м (ірі малдар үшін 1,8 

м.).
Конвейер желісінің ұзындығын келесідей анықтауға болады:

;                                                                (7)
мұндағы L - конвейер ұзындығы, м; 
t - операция ұзақтығы, мин.
Конвейер бойындағы жұмыс істеу орны келесідей анықталынады:

,                                                        (8)

мұндағы LO - жұмыс орнының ұзындығы, м; 
to - өндірістік операцияны орындауға қажет уақыт, мин; 
1,2 - тәжірибелік шарттарды ескерудегі түзету коэффициенті. Конвейерсіз 

жұмыс жағдайында жұмыс істеу орындары ірі малдар үшін орташа 2 м; ұсақ 
малдар мен шошқаны өңдеу үшін 1,5 м. Мұнда жұмыс істеу орнының ұзындығы 
жасалынатын операцияларға байланысты есептелінеді (Асенова, т. б., 2022).

Мал сою орындарында смена жұмысы аяқталғаннан кейін алаң бастапқыда 
кірден, қаннан, шырыштан және т.б. тазартылады. Содан кейін барлық 
технологиялық қондырғылар мен жабдықтар, сою цехының және оған іргелес 
алаңдардың едендері мен қабырғалары: салқындату бөлімшесі, ішек және қосалқы 
өнім цехы (үстелдер, ванналар, бассейндер, арбалар, конвейер, аралар және т. б.) 
бастапқыда химиялық ерітінділерімен дезинфекцияланып, 30-45 минуттан кейін 
ыстық су ағынымен шайылады. Мал сою алаңындағы барлық технологиялық 
жабдықтарды тазалауға қажетті жуып-дезинфекциялағыш құралдары ретінде -2% 
«Демпа» ыстық ерітіндісі, 0,1-0,2% ыстық каустикалық сода ерітіндісі, 0,15-0,3% 
«Каспос» ыстық ерітіндісі пайдаланылады.

«Каспос» ерітіндісі - сыртқы түрі сарғыш келген құрамында 40-42% 
каустикалық сілтілер және 2%-ға дейін басқа тұздар бар сұйықтық. Суда жақсы 
ериді. Ерітіндіні дайындау мөлшері 1- кестеге сәйкес жүргізіледі.

Кесте 1 «Каспос» препаратының ерітіндісін дайындау кестесі

Ұсынылатын % 
каустикалық сода ерітіндісі

«Каспос» препараты 
ерітіндісі, %

Литрмен алу керек
«каспос» препараты су

0,1 0,15 0,15 99,85
0,2 0,3 0,3 99,7
0,3 0,45 0,45 99,55
0,5 0,75 0,75 9925
1,0 1,5 1,5 98,5
1,5 2,25 2,25 97,75
2,0 3,0 3,0 97,0
3,0 4,5 4,5 95,5
5,0 7,5 7,5 92,5
10,0 15,0 15, 0 85,0

«Каспос» препаратындағы каустикалық сілтілердің құрамын, 8г-дық сынама 
бойынша кристалды каустикалық натри құрамындағы каустикалық натрийды 
анықтау әдістемесі арқылы жүргізіледі.

Мал сою алаңдарын, технологиялық қондырғылар мен жабдықтарды КСРО 
Ауыл шаруашылығы министрлігінің Ветеринариялық дезинфекция, дезинвация, 
дезинсекция және дератизация жүргізу жөніндегі қолданыстағы нұсқаулығын 
басшылыққа ала отырып дезинфекциялау құралдары ретінде - құрамында 2% 
белсенді хлор бар хлорлы әк ерітіндісі, формальдегидтің 2% ерітіндісі, 2% ыстық 
(80°с) каустикалық сода ерітіндісі, 3% каустикалық натрий және 3% формальдегид 
бар формальдегидтің сілтілі ерітіндісімен өңдейді.

Ал қарапайым жабдықтарды (пышақтар, қайшылар, кескіштер, мусаттар, 
және т.б.) жуып-дезинфекциялау ерітіндісінен өткеннен кейін сумен шайып, 
стерилизаторларда бу қысымымен өңдеп майсыздандырылады. Артып тиеу 
орындарын және ондағы қондырғылар мен жабдықтарды дезинфекциялауға әк 
ерітіндісі пайдаланылады. Ал екінші әдісінде ерітінді дайындауда алдымен құрғақ 
хлорлы әктегі белсенді хлордың құрамы анықталады, содан кейін төмендегі 
кестені қолдана отырып, қажетті концентрациядағы ағартылған ерітіндінің 
қажетті мөлшерін дайындау үшін хлорлы әктің қажетті мөлшері есептеледі (2 - 
кесте) (Асенова, т. б., 2020). 

Кесте 2 -Тығыздығына байланысты хлорлы әк ерітінділеріндегі белсенді хлор 
мөлшері

Ерітіндінің 
тығыздығы, 20°/4°С 

жағдайда

Хлорлы әк ерітіндісінің 
г/л құрамындағы белсенді 

хлордың мөлшері

Ерітіндінің 
тығыздығы 20°/4°С 

жағдайда

r/л хлорлы әк 
ерітіндісіндегі белсенді 

хлордың мөлшері
1,0025 1,40 1,0350 20,44
1,0650 2,71 1,0400 23,75
1,0100 5,58 1,0450 26,62
1,0150 8,48 1,0500 29,60
1,0200 11,41 1,0550 32,68
1,0250 14,47 1,0600 35,81
1,0300 17,36 1,0650 39,10

Ағартылған ерітіндіні дайындау үшін мөлшермен өлшенген ағартқыш тиісті 
контейнерге енгізіледі, су құйылып, араластырылады да, тұндырылғаннан кейін 
бір күн ішінде тұнбадан алынған жоғарғы мөлдір қабат төгіліп, дезинфекциялау 
үшін қалған ерітінді қолданылады. Концентрацияланған ерітіндіден арнайы 
қондырғыларды өңдеуге арналған жұмыс ерітіндісін дайындау үшін мына 
формула қолданылады:

,                                                      (9)

мұндағы Амл - хлорлы әктегі концентрацияланған ерітінді мөлшері, мл; 
Б - дайындалуы керек ыдыстағы жұмыс ерітіндісінің мөлшері; 
В - 1 литр жұмыс ерітіндісіндегі белсенді хлордың мөлшері, мг; 

К - концентрацияланған ерітіндінің мг/л құрамындағы белсенді хлордың 
мөлшері.

Титрлеу арқылы хлорлы әк ерітіндісіндегі белсенді хлордың құрамын 
анықтауда 50 мл 2% калий йодидіне 50 мл тазартылған су және қышқылдандыру 
үшін 5 мл күкірт қышқылы ерітіндісі (1:5) құйылады. Шайқағаннан кейін 1 мл 
хлорлы әк ерітіндісін қосып, алынған қоспаны 0,1 н гипосульфит ерітіндісімен 
титрлейді. Титрлеудің соңында 1 мл 1% крахмал ерітіндісі (индикатор) қосылады 
және титрлеу сұйықтықтың толық түссізденуіне дейін жалғасады. Ерітіндідегі 
белсенді хлордың пайызын мына формуламен анықталады:

,                                                      (10)
мұндағы 0,3546 - қайта есептеу коэффициенті; 
а - титрлеуге кеткен гипосульфит ерітіндісінің 0,1 н мөлшері.
Ет өндіру орнындағы қондырғылар орналасқан алаңды химиялық ерітіндімен 

дезмнфекциялау үшін құрғақ хлорлы әктегі белсенді хлордың құрамын анықтау  
қажет. Мұнда 200-250 мл колбаға 0,5 г хлорлы әк салынып, шайқағаннан кейін 
цилиндрге жеке 100 мл тазартылған су құйылады. Одан 35 тамшы ерітінді алынып 
колбаға құйылады да шайқап араластырғаннан кейін ерітіндіні цилиндрдегі суға 
құйылады. Осыдан кейін колбаға 2 г калий йодиді, 15 тамшы тұз ерітіндісі немесе 
25 тамшы сірке қышқылы қосылады. Бұл жағдайда сұйықтық қара қоңыр түске 
боялауы тиіс. Ары қарай 2 г гипосульфитті өлшеп алып аздап колбадағы ерітінді 
толығымен түссізденгенше колбаға салып отырады. Содан кейін колбаға қосымша 
2-3 тамшы тұз немесе сірке қышқылы қосылады. Бояу пайда болған кезде 
титрлеу сұйықтықтың толық түссізденуіне дейін жалғасады. Осыдан кейін қалған 
гипосульфит өлшенеді және оның қанша мөлшерде жұмсалғанын анықтайды.

Белсенді хлордың пайызын келесі формула бойынша анықталынады:

,                                                      (11)

мұндағы х - белсенді хлордың анықталатын пайызы; 
0,142 - гипосульфиттің бір салмақ бірлігіне баламалы хлор мөлшері; 
Б - гипосульфиттің миллиграмм өлшемдері бойынша жұмсалған саны; 
500 мг - зерттелетін хлор әгінің сынамасы.
3-кестеден белсенді хлордың пайыздық мөлшерін анықтауға болады. 

Кесте 3 - Белсенді хлордың пайыздық мөлшерін есептеу жолдары

Жұмсалған 
кристалды 

натрий 
гипосульфитінің 

мөлшері, мг

Хлорлы 
әктегі 

белсенді 
хлордың 

мөлшері, %

Жұмсалған 
кристалды 

натрий 
гипосульфитінің 

мөлшері, мг

Хлорлы 
әктегі 

белсенді 
хлордың 

мөлшері, %

Жұмсалған 
кристалды 

натрий 
гипосульфитінің 

мөлшері, мг

Хлорлы 
әктегі 

белсенді 
хлордың 

мөлшері, %
1 0,0284 10 0,284 100 2,84
2 0,0568 20 0,568 200 5,68
3 0,0852 30 0,852 300 8,52

4 0,1136 40 1,136 400 11,36
5 0,1420 50 1,420 500 14,20
6 0,1700 60 1,700 600 17,00
7 0,1990 70 1,990 700 19,90
8 0,2270 80 2,270 800 22,70
9 0,2550 90 2,550 1000 28,40

Кесте бойынша анықтауда 0,5 г хлорлы әкті титрлеу үшін 123 мг натрий 
гипосульфиті жұмсалады. Зерттелетін хлорлы әктегі белсенді хлордың пайызын 
есептеу үшін 100, 20 және 3 сандарын тақ бағандардан алуға болады. Жұп 
бағандардағы тиісті сандардың қосындысы зерттелетін хлорлы әк сынамасындағы 
белсенді хлор құрамының пайызын көрсетеді. Олай болса 100 саны 2,84 жұп 
бағанында, 20 саны - 0,568 және 3 саны - 0,0852-ге сәйкес келеді. Олардың 
қосындысы 2,84+0,568+0,0852=3,4932≈3,49. Зерттелетін хлорлы әктің құрамында 
3,49% белсенді хлор бар. Осы есептеулер негізінде химиялық препараттармен 
дезинфекциялауға қажет ерітінді мөлшерін дайындау жалпы жұмыс орнының 
ауданы бойынша есептеліп алынады (Серегин, и др., 2018). Жұмыс орнының жалпы 
ұзындығына ұшалар арасының ара қашықтығы және жұмыс операциясының орын
далуы енеді. Келесі 4 - кестеде  жұмыс орындарының жалпы ұзындығы берілген.

Кесте 4. Жұмыс орындарының жалпы ұзындығы

№,
Р.н.

Жұмыс орны аты Ірі қара малдар үшін жұмыс 
орындарының, ұзындығы, м

1 жұмыс орны 1 бас малға 
арналған

1 2 3 4
1. Есеңгіретілген малды асқыш конвейерге ілу орны 4,0…5,0 –
2. Қасапшының жұмыс орны 1,6 –
3. Қан ағызу жолының орны – 1,0
4. Басынан ажырату учаскесі 1,6 –
5. Басты ветеринарлық тексеру учаскесі 1,6…2,0 –
6. Терісін қолмен іреу учаскесі 1,6 –
7. Ұшаны келесі конвейерге ілу алдындағы дайындық 

учаскесі
– 1,0

8. Ұшаны келесі конвейерге ілу учаскесі 2,0 –
9. Ұшаны іш құрылысынан ажырату алдындағы дайындық – 1,0
10. Кеуде сүйектерін аралау учаскесі 1,0 –

Ұшаны іш құрылысынан ажырату, тексеру 1,6 –
11. Ұшаны арамен бөлу учаскесі 1,0 –
12. Ұшаны ветеринарлық-санитарлық тексеру учаскесі 2,5…3,0 –
13. Ұшаның төменгі және жоғарғы жақтарын тазалау учаскесі 1,6 –
14. Ұшаны таңбалау учаскесі 1,6 –
15. Ұшаны таразылау учаскесі – 1,0
16. Ұшаны мұздатқышқа жіберу алдындағы ілгішке ілу 

учаскесі
1,5 –

Жұмыс орнының жалпы ұзындығына ұшалар арасынының ара қашықтығы 
және жұмыс операциясының орындалуы енеді. Мұндағы негізгі, қосымша және 
қосалқы орын-жайлардың ауданы, м2:

F = A·d,                                                             (12)
мұндағы А -  цех қуаты, бас/смена; 
 d – цех ауданының үлестік нормасы, м²/т.
Мал сою алдындағы алаң, м2

                                                      (13)

мұндағы А - цехтың ауысымдық қуаты, бас; 
k - бір басқа арналған алаң нормасы, м2 (ІҚМ үшін  - 2,5 м2 ); 
τ - малдың қорада болу  ұзақтығы, сағ; 
Т - смена ұзақтығы, сағ.
Мал сою және ұшаны өңдеу алаңы, м2

F = A·b,                                                              (14)
мұндағы А -  цех қуаты, бас/смена; 
b - ауданның үлестік нормасы, м²/т. (ІҚМ үшін – 1,15 м2 /бас). 
Ал малдан алынған өнімдерді сақтау қоймаларының ауданы, жалпы жұмыс 

алаңының 20%-ын алады. Бастапқы өңдеу цехындағы негізгі есеп конвейерлік, 
конвейерлік емес немесе жартылай конвейерлік болуы мүмкін аспалы жолдардың 
ұзындығын есептеу, м

                                                           (15)
мұндағы А - мал саны бойынша сменадық өнімділік; 
l - конвейерге ілінген ұшалар арасындағы қашықтық; 
t - минутпен есептегендегі процестің (операцияның) ұзақтығы; 
Т - сағатпен есеептегендеегі ауысым ұзақтығы. ІҚМ үшін ілінген  ұшалар 

арасындағы қашықтық 1,8 м. Таразыға беруге арналған конвейерлік жолдың 
ұзындығы, таразыда өлшеу, ары қарай сырғыту тасымалдау ұзындықтарын 
анықтау:

L = l·n +3,3,                                                           (16)
мұндағы  l - ІҚМ ұшалары арасындағы қашықтық, м; 
n - жұмыскерлер саны.
Малды бастапқы өңдеуге арналған конвейерсіз жолдың ұзындығы мына 

формула бойынша анықталады: 
L= Σ l · n,                                                             (17)

мұндағы  l - әрбір жұмыс орнының ұзындығы, 
n - жұмыс орнының саны мен конвейердің жалпы ұзындығы (Асенова, т.б., 

2022).    
Ет өндіру және сақтау кәсіпорнына байланысты алаң көлемі барлық сойылатын 

малдан шығатын өнімдер мөлшері бойынша алынады (Федоренко, и др., 2016). 
Ет өндіру орындарында жұмыскерлер санитарлық өңдеу кезіндегі қауіпсіздік 

техникасы мен жеке гигиенасын қадағалап отыруы тис. Дезинфекциялау 
құралдарының жұмыс ерітінділерін дайындауда, кейбір химиялық препараттармен 
бүрку арқылы өңдеу жұмысын атқарғанда санитариялық өңдеуді жүргізетін 
Персонал В маркалы патрондары және қорғаныш көзілдірігі бар РУ-60М, 

немесе РПГ-67 маркалы респираторларды пайдалануы тиіс. Әр смена сайын 
арнайы киімдері мен жұмыс халаттарын таза киімдермен ауыстырып отыруы 
тиіс. Алжапқыштары мен қолдарына киген қолғап жеңдері жұмыстан кейін 
ыстық сумен және сабынмен жуылады да, «Б» хлораминінің әлсіз ерітіндісімен 
шайылады.

Өндірістік цехтардың жұмыскерлері жұмыс басталар алдында, цехтан әрбір 
шығып-кіргеннен кейін қолдарын жуып, дезинфекциялауы тиіс. Цехта қолдары 
ластайтын заттармен жанасқан жағдайда, олар әр уақытта қосымша жуылады. 
Өндірістік цехтардың технологиялық қондырғылары мен жабдықтарын, 
қабырғалары мен едендерін жуу және профилактикалық дезинфекциялау бекітілген 
кестеге сәйкес Кәсіпорынның санитарлық қызметі мен МЖӘ бақылауымен 
жүйелі түрде жүзеге асырылады. Жууды және профилактикалық дезинфекцияны 
уақтылы және сапалы ұйымдастыруға өндіріс басшысы жауапты. Өндіріске 
бекітілген ветеринариялық немесе санитариялық қызметкер дезинфекцияның 
дұрыс орындалуын әрқашанда бақылап отыруы тиіс.

Ет өндіру орындарында санитарлық өңдеуден кейін химиялық бақылау үшін 
аптасына бір рет таза колбаларға немесе сүртілген немесе резеңке тығындары 
бар бөтелкелерге 500мл жуу және дезинфекциялау ерітінділері іріктеліп алынады 
да, олардағы тиісті әдістемелер бойынша жұмыс істейтін химиялық заттардың 
құрамын анықтау үшін химиялық зертханаға жіберіледі. Қондырғылар мен 
жабдықтарды майсыздандыратын сілтілі ерітіндіден жуу сапасын бақылау 
жуғаннан кейін тікелей цехта тексеру жүргізіледі (Инструкция, 1976).

Жұмысымыздың негізгі мақсаты - ет өндірісінде технология мен қондырғылар 
жұмысын жақсарту және мал сою ұстанымын қадағалау арқылы халықты 
сапалы ет өнімдері түрлерімен қамтамасыз ету. Сапалы ет және ет өнімдерін 
алу  мақсатында мал сою, ұшасы және қосымша өнімдерін өңдеу процестерін 
жетілдіру принциптерін жинақтау арқылы: сойыс малдарын тасымалдау, өңдеу 
технологиясы, мал сою өндірісінің орналасуы  және қондырғыларды орналастыру, 
алынатын өнімдер шамасын анықтау және барлық өндірістік процесте санитарлық 
ұстанымдарды қадағалау арқылы халықты сапалы ет және ет өнімдерімен 
қамтамасыз ету.

Қорытынды
Әлемдік нарықтардағы жаңа сын-қатерлер ауыл шаруашылығына жаңа 

технологияларды енгізуді жеделдету қажеттілігіне алып келеді. Ауыл 
шаруашылығы тауарын өндірушілер үшін озық білім мен агротехнологияларды 
таратудың, санитариялық жағынан жақсы жолға қоюдың тетіктері жоқ. 
Дәлірек айтсақ, проблемалардың бірі аграрлық бизнесті жетілдірудің кешенді 
технологиялық шешімдерінің жоқтығынан дүкендерде сатылатын ет өнімдерінің 
кейбірінің сапасының төмендігі болды. Сондықтан елді мекендердегі мал сою 
әдістерінің өзіндік ерекшеліктерін зерделеуде - тыныққан малдың түріне және 
үлкен-кішілігіне қарай сойылу әдістері әрқалай болып, әртүрлі технологиялық 
әдістер арқылы өңделінеді. Оның ішінде есеңгірету әдісі арқылы ірі қара малды 
сою тиімді. Мал сойылатын орындарда міндетті түрде аспа жолдар немесе 
аспа орындары орнатылуы тиіс. Өйткені малдың қанын алу, терісін сыпыру, 
іш құрылысын алу, құрғақтай және ылғалды тазалау, арамен бөлу кезінде 
мамандардың жұмыс жасауына ыңғайлы, жеңіл және тазалық сақталынады.

Қабылданған малдарды союға дайындау, сою және ұшаны алғашқы өңдеуден 
өткізу кезіндегі барлық орындалатын жұмыстардың технологиялық әдіс бойынша 
атқарылуын қадағалау  және осы технологиялық операцияларды орындайтын 
қондырғылар, машиналар,  аппараттар мен жабдықтардың жұмысының дұрыс 
атқарылуы, санитарлық тазалық, ол малдан  алынатын ет пен ет өнімдері 
сапасының жақсаруына  септігін тигізеді. 

Осы мақала негізіндегі айтпағымыз ет және еттен алынатын өнімдер 
сапасының стандартқа сай келуі - сойыс малдарын тынықтыру әдістеріне, сою 
технологиясына, ондағы технологиялық қондырғылардың жұмысына және 
ветеринарлық-санитарлық талаптардың орындалуына байланысты. 

